
Shri Ganesha Stuti Brahmadyakrita

ப்³ரஹ்மாத்³யாக்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
ப்³ரஹ்மாத்³யா ஊசு: ।
நமஸ்தே க³ணநாதா²ய விக்⁴நாநாம் பதயே நம: ।
அநாதா²நாம் ஸுநாதா²ய நமோ விக்⁴நநிவாரண ॥ 24॥
ப⁴க்தேப்⁴ய:ஸர்வதா³த்ரே தே நிராகாராய ஸாக்ஷிணே ।
அமேயாயாப்ரதர்க்யாய ஹேரம்பா³ய நமோ நம:॥ 25॥
க³ஜாநநாய தே³வாய ஶூர்பகர்ணாய தே நம: ।
மஹோத³ராய ஸர்வேஷாமாதி³பூஜ்யாய வை நம:॥ 26॥
ஸர்வாத³யே மஹாதா³த்ரே ஸர்வபூஜ்யாய வை நம: ।
ஸர்வபா⁴வஸ்தி²தாயைவ டு⁴ண்டி⁴ராஜாய தே நம:॥ 27॥
ஸ்வாநந்த³வாஸிநே துப்⁴யம் யோக³ஶாந்திமயாய ச ।
யோகி³ப்⁴யோ யோக³தா³த்ரே வை யோகா³நாம் பதயே நம:॥ 28॥
ஸ்ரு’ஷ்டிகர்த்ரே ச பாத்ரே தே ஸ்ரு’ஷ்டிஹர்த்ரே நமோ நம: ।
க³ணேஶாய கு³ணாநாம் வை சாலகாய நமோ நம:॥ 29॥
ஆத்மநேऽநாத்மநே சைவ காரணாநாம் ப்ரகாஶிநே ।
ப்³ரஹ்மேஶாய ஸதா³நாத² தே³வபாலகரூபிணே ॥ 30॥
நிவாரய மஹாவிக்⁴நம் ஸஹஸா ஸமுபஸ்தி²தம் ।
க்³ரஸிஷ்யதி ந சேத³ண்ட³மஸ்மாந் வை நாத்ர ஸம்ஶய:॥ 31॥
த்வதீ³யபாத³பத்³மஸ்ய வயம் தா³ஸா க³ஜாநந ।
மரிஷ்யாமோ யதா³ நாத² யஶஸ்தவ க³தம் ததா³॥ 32॥
அது⁴நா ரக்ஷ தே³வேஶ ந வயம் த்³ரஷ்டுமுக்³ரகம் ।
க்ஷமா க³ச்ச²ந்தி ந: ப்ராணா ரக்ஷ விக்⁴நேஶ ரக்ஷ போ: ⁴ ॥ 33॥
ஏவம் ஸம்ஸ்துவதாம் தேஷாம் புர: ஸோऽபி மஹாபுமாந் ।
க³ணேஶாகாரரூபேண ப³பூ⁴வ ந்ரு’பஸத்தம ॥ 34॥
ததஸ்தே தம் ப்ரணேமுஶ்ச பூஜயாமாஸுராத³ராத் ।
மாநஸீம் ஸ்வஸுதாம் தஸ்மை த³து:³ஸர்வே ஶிவாத³ய:॥ 35॥

ப்³ரஹ்மாத்³யாக்ரு’தா ஶ்ரீக³ணேஶஸ்துதி:

ஸரஸ்வதீம் த³தௌ³ ப்³ரஹ்மா விஷ்ணு: புஷ்டிம் ச மாநஸீம் ।
யோகி³நீம் ஶங்கரஶ்சைவ மோஹிநீம் ஜக³த³ம்பி³கா ॥ 36॥
ஸஞ்ஜீவநீம் த³தௌ³ தஸ்மை பா⁴நு:ஸர்வப்ரியங்கர: ।
ஏவம் ஸம்பூஜ்ய விக்⁴நேஶம் ப்ரணதாஸ்தே மஹீபதே ॥ 37॥
உவாச தாந் ஸ உத்தா²ப்ய விக்⁴நேஶோ ப⁴க்திபா⁴வத: ।
விஷ்ணுமுக்²யாந மஹேஶாம்ஶ்ச மேக⁴க³ம்பீ⁴ரநி:ஸ்வந:॥ 38॥
இதி ப்³ரஹ்மாத்³யாக்ரு’தா ஶ்ரீக³ணேஶஸ்துதி:ஸம்பூர்ணா ॥
-॥முத்³க³லபுராணம் சதுர்த:² க²ண்ட:³ । அத்⁴யாய: 6 । 4.6। 24-38॥

